
BÓKUN:
Skipulags og mannvirkjanefnd hefur tekið fyrir og fjallað um umsagnir og athugasemdir sem bárust 
við auglýsta skipulags- og matslýsingu vegna breytinga á Aðalsipulagi Ísafjarðarbæjar 2008 – 2020 á 
427, 428, 429, 430 og 431 fundum nefndarinnar.

Með vísan í greinargerð dags. 20. apríl 2015 þar sem fram kemur rökstuðningur og afstaða 
nefndarinnar leggur skipulags- og mannvirkjanefnd til við bæjarstjórn að skipulags- og matslýsingin 
verði samþykkt með neðangreindum breytingum og að þær breytingar sem ekki er bókað sérstaklega 
um verði teknar til áframhaldandi vinnslu aðalskipulagsins eins og þær koma fram í auglýstri 
skipulags- og matslýsingu og umfjöllun og afstöðu nefndarinnar í greinargerð. 

Jafnframt leggur nefndin til að í staðinn fyrir að gerðar séu svo viðamiklar breytingar á aðalskipulaginu 
fari fram heildarendurskoðun á  Aðalsipulagi Ísafjarðarbæjar 2008 – 2020 þar sem samþykkt skipulags- 
og matslýsing verði lögð Fjallað verður um byggingar- og mannvirkjamál, 
samskipti framkvæmdaaðila og embættismanna, byggingarreglugerð með 
nýjustu breytingum og kynningu á kostum þess að vera aðili að Samtökum 
iðnaðarins.

Fundurinn verður haldinn á Edinborgarhúsi og hefst kl. 17.00. Kaffi og 
meðlæti verður í boði í byrjun fundar.

til grundvallar.

Eftirfarandi breytingar verði gerðar á auglýstri skipulags- og matslýsingu:

3.2 NESDALUR – MINNKUN Á SVÆÐI FYRIR FRÍSTUNDABYGGÐ

Skipulags- og mannvirkjanefnd tekur undir þær athugasemdir sem gerðar eru við gildandi aðalskipulag, 
er varðar Nesdal og leggur til að engin frístundabyggð verði leyfð í Nesdal.

3.6 ENGIDALUR – TILFÆRSLA Á REIÐLEIÐ

Skipulags- og mannvirkjanefnd hafnar að framangreind breyting verði gerð á aðalskipulagi 
Ísafjarðarbæjar.  Forsendur skortir fyrir framkvæmdinni, þegar eindregin andstaða landeiganda liggur 
fyrir.

3.7 SELJALANDSDALUR – EFNISTAKA
Skipulags- og mannvirkjanefnd hafnar að framangreind breytingartillaga fari inn í aðalskipulag 
Ísafjarðarbæjar.  Náma á þessum stað myndi verða mjög áberandi frá stóru svæði með tilheyrandi 
neikvæðum áhrifum.  Efni í tilgreindan varnargarð er sótt annað og því getur ekki talist vera brýn þörf 
á nýrri efnisnámu í Skutulsfirði, á allra næstu árum.

3.10  STÓRA-EYJAVATN – VATNAFLUTNINGAR
Skipulags- og mannvirkjanefnd hafnar að framangreind breyting verði gerð á aðalskipulag 
Ísafjarðarbæjar.  Nefndin tekur heilshugar undir framkomnar athugasemdir, að ekki komi til greina að 
skerða náttúrulega fegurð Dynjanda með skerðingu á vatnasviði hans.  Í greinargerð 
Náttúruverndarráðs frá 2.1.1978, má meðal annars sjá eftirfarandi rök fyrir afstöðu ráðsins gegn 
virkjunaráformum;  „Það mun samdóma álit manna, að Fjallfoss sé einn af 5-10 fegurstu fossum á 
Íslandi.  Myndir af honum hafa víða birst og frægð hans flogið með þeim.  Fossaröðin sjálf í Dynjanda 



eru ein hin sérkennilegasta og tilkomumesta sem þekkist á blágrýtissvæðum landsins.“  „Vestfirðingar 
hafa löngum litið á Fjallfoss sem eitt merkilegasta og fegursta náttúruvætti síns landshluta og var hann 
strax settur á náttúruminjaskrá m.a. að beiðni þeirra.“  
„Skerðing hans yrði því spjöll á helgi landsins og óbætanlegt tjón.  Þjóðin verður að hafa efni á því að 
eiga slík verðmæti óskemmd, þótt fjárhagslegur ávinningur kunni að vera í boði.“

3.12 BREIÐADALSHEIÐI OG SKUTULSFJÖRÐUR – ENDURNÝJUN RAFLÍNA
Skipulags- og mannvirkjanefnd samþykkir að tillaga að línuleið EDBCO, sem liggur að öllu leiti utan 
vatnsverndarsvæðis og er öll í jörðu, verði sett inn sem breyting á aðalskipulagi Ísafjarðarbæjar.  

3.13 TUNGUDALUR – ENDURSKOÐUN LANDNOTKUNAR
Skipulags- og mannvirkjanefnd telur ótímabært að gera breytingar á skilgreiningu landnotkunar í 
Tungudal, á meðan að ekki liggur fyrir framtíðarsýn um svæðið.  Nefndin leggur til að nýr 
skipulagshópur um framtíð Tungudalsins verði skipaður sem fyrst.  Nefndin hafnar breytingartillögunni 
við aðalskipulagið.

Auk þess leggur skipulags- og mannvirkjanefnd til að eftirfarandi breytingartillögur sem ekki eru inni í 
auglýstri matslýsingu verði teknar inn í heildarendurskoðun aðalskipulagsins:

Djúpvegur 61 við Krók
Vegagerðin vill skoða möguleika á að breyta Djúpvegi við Krókinn.

Afstaða nefndarinnar:  
Skipulags- og mannvirkjanefnd samþykkir að erindi Vegagerðarinnar um að breytt legu Djúpvegar verði 
tekin inn í vinnu við breytingu á aðalskipulagi.

Hverfisvernd í Önundarfirði
Erindi tekið inn á fundi 416, 25 júlí 2014.  Frá Gunnari Gauk Magnússyni.
„Í dag er landið friðað neðan vegar í Önundarfirði (nr. 627).  Þetta fór framhjá okkur landeigendum 
amk. mér, eiganda Ytri-Veðrará, og eigendum að Innri-Veðrarár og Tannanesi þegar Aðalskipulag 
Ísafjarðarbæjar var samþykkt.  Ég hef rætt þetta við Sæmund Þorvaldsson sem hafði eitthvað með 
þetta að gera í skipulagsferlinu og hann sagði mér að þetta átti ekki að vera inní skipulaginu en hafi 
gleymst að taka út.  Sem landeigandi krefst ég þess að þessari friðun landsins verði aflétt enda engin 
þörf á því þar sem leita verður til yfirvalda við allar framkvæmdir hvort sem landið er friðað eða 
ekki.  Eins og þetta er í aðalskipulaginu í dag þá er þetta hrein eignaupptaka þar sem þetta takmarkar 
mjög notagildi landsins og við það verður ekki unað óbætt.“

Afstaða nefndarinnar:  
Skipulags- og mannvirkjanefnd hafnar að afnema hverfisnefnd að umræddu svæði.  Í aðalskipulagi 
Ísafjarðarbæjar eru fjörur og grynningar í Önundarfirði, frá Hóli á Hvilftarströnd inn og fyrir fjörð og út 
að Hjarðardalsá, innan svæðis hverfisverndar enda náttúra svæðisins einstök.  Hverfisvernd útilokar 
ekki nýtingu á svæðinu, né framkvæmdir af einhverju tagi.  Hverfisverndin gerir hinsvegar kröfur á 
mögulega framkvæmdaraðila að skipuleggja sínar framkvæmdir af kostgæfni, af virðingu fyrir 
náttúrunni og með samþykki skipulagsyfirvalda.  

Síðan þarf að bæta inn í ASK:
- virkjuninni í Breiðadal.
- bókun bæjarrás um gistiheimili í flokki II

